
Transkript   |   Kapitel 2 – En Guete mitenand! 
 

Übung 18  

Dialekt  
 

… und jetz no-n-es bitzli Wärbig i eigener  
Sach: Nächscht Wuche dreiht sich da bi DRS1 
alles um „Chäs“. Chäs i de Chuchi, Chäs i de 
Literatur, ja sogar Chäs im Internet. 

Jede Tag ghöre mir es feins Chäs-Rezäpt. Vom 
traditionelle Fondue oder Raclette über 
Älplermagrone, Chäsplatte und Cheeseburger 
isch für jede Gschmack öppis debi! 
Am Mäntig ghöred Si do uf DRS1 wi dä  
Chäs – oder dä „fromage“, wi di Wälsche säged 
– zu sim Name  
cho isch und zwar im ene Interview mit em 
Peter Jäggli, Linguist a de Universität z’Bärn.  

Am Ziischtig göm-mer mit ere Churzgschicht 
vom düütsche Schriftschteller Kurt Tucholsky 
de Frag noche, wi d’Löcher i Chäs  
chöme. Glaubed Si aber nid, dass Ihne die 
Churzgschicht „Wo kommen die Löcher im 
Käse her?“ en Antwort uf die Frag gid. 

Am Donnschtig denn lueged mir hinter 
d‘Kulisse vo de Schau-Chäserei i Stei im 
Kanton Appizäll.  

Und am Fritig ghöred mir e Biitrag über ne 
Internet-Auktion, wo doch tatsächlich Löcher vo 
Schwiizer Chäs verchouft wärde. 

D’Chäswuche bi DRS1 mit villne feine  
Rezäpt, de Churzgschicht „Wo kommen die 
Löcher im Käse her?“, eme linguistische Biitrag 
zu de Wörter „Käse – cheese – fromage – 
formaggio“ und emne Biitrag über d’Schau- 
Chäserei im Appizäll … 

Hochdeutsch 
 

… und jetzt noch ein bisschen Werbung in eigener 
Sache: Nächste Woche dreht sich hier bei DRS1 
alles um „Käse“. Käse in der Küche, Käse in der 
Literatur, ja sogar Käse im Internet. 
Jeden Tag hören wir ein feines Käse-Rezept. Vom 
traditionellen Fondue oder Raclette über 
Älplermagronen, Käseplatte und Cheeseburger ist 
für jeden Geschmack etwas dabei! 

Am Montag hören Sie hier auf DRS1 wie dieser 
Käse – oder dieser „fromage“, wie die Welschen 
[Westschweizer] sagen – zu seinem Namen 
gekommen ist und zwar in einem Interview mit  
Peter Jäggli, Linguist an der Universität in Bern. 
Am Dienstag gehen wir mit einer Kurzgeschichte 
vom deutschen Schriftsteller Kurt Tucholsky  
der Frage nach, wie die Löcher in den Käse 
kommen. Glauben Sie aber nicht, dass Ihnen diese 
Kurzgeschichte „Wo kommen die Löcher im Käse 
her?“ eine Antwort auf diese Frage gibt. 

Am Donnerstag dann schauen wir hinter  
die Kulisse von der Schau-Käserei in Stein im 
Kanton Appenzell. 
Und am Freitag hören wir einen Beitrag über eine 
Internet-Auktion, an der doch tatsächlich Löcher von 
Schweizer Käse verkauft werden. 

Die Käsewoche bei DRS1 mit vielen feinen 
Rezepten, der Kurzgeschichte „Wo kommen die 
Löcher im Käse her?“, einem linguistischen Beitrag 
zu den Wörtern „Käse – cheese – fromage – 
formaggio“ und einem Beitrag über die Schau-
Käserei in Appenzell … 


